Om å konstruera eksakte vinklar. Ein ny «familie» av eksakte vinklar. 





På skulen lærer elevane stort sett berre å konstruera vinklar som 30, 45, 60 og 90 grader, og det som kan gjerast med desse, ved å dele i to, fire, åtte osb, og leggja saman og trekkja ifrå.  





Men det er ein moglegheit til, som gjer at du får ein heilt ny «familie» med vinklar du kan bruka, til heilt eksakte konstruksjonar. Det er 36 - 54 -familien, som eg kallar dei. Du kan, relativt enkelt, konstruera ein trekant med 36, 54 og 90 graders vinklar. Og då har du høve til å gjera det same med dei. I tillegg kan du kombinera begge familiane. Seks grader er til dømes 60 grader minus 54 grader, eller 36 grader pluss 60 grader minus 90 grader. Moglegheitene er mangedobla med denne metoden i tillegg til den gamle  i «verktøykista». Det vil du fort finna ut, når du prøver dette i praksis. 





Sjå skissa.





Framgangsmåten er som følgjer:





Bruk heile arket, og sett av ein 26 cm lang strek heilt nedst.


Sett av eit punkt S 12 cm frå venstre enden av arket, og eit punkt, A, 6 cm frå den høgre enden av streken. 


Slå ein halvsirkel, med radius er lik 12 cm, rundt S. 


Reis opp ein normal i A, og forleng den 4 cm, der du set av punktet C.


Finn D, midt mellom A og C.   


Slå ein sirkel frå D, ned og mot høgre, med radius 8 cm. 


Då finn du eit skjeringspunkt med den opphavlege streken, som du kallar F. 


Dra så DF. Då har du ein 54 graders vinkel i AFD, og ein 36 graders i ADF. 





Og om du legg inn ein 45 og ein 60 graders vinkel opp til venstre ifrå F, har du både ein 6 graders og ein 9 graders vinkel i tillegg. Vinkel GFD er 6 grader, og vinkel HFD er 9 grader. 





No er det berre å kombinera i veg. 





Du bør konstruera i så stor målestokk, for å få det nøyaktig nok. Skal eller må du gjera det på mindre plass, må du vera veldig nøyaktig heile vegen. 





Vinkelen AFD er ein halvdel av ein vinkel i ein regulær femkant. Den er som kjent 108 grader.  Så no har du endå ein metode for å konstruera ein regulær femkant, på toppen av alt! 
